
					ఈ పుట అచ్చుదిద్దబడ్డది


మార్పు:— ఇట మూలమును బెంచి కాని తగ్గించి కాని మఱింత మెఱుంగు గూర్చిన మార్పులను దెలిపెదము.


	మూ.	
సీతా పురా గగనచారిభి ర ప్యదృష్టా

మాభూ దియం సకలమానననేత్రపాత్రమ్

ఇ త్యాకలయ్య నియతం పిదధే విధాతా

బాష్పోదయేన నయనాని శరీరభాజామ్.



	 (అయోధ్యా)







	తె. మ.	
అజరాదుల్ పొడగాంచఁగూడని యసూర్యంపశ్య నారాముదే

వి జనానీకవిలోకభాజనము గావింపన్ మదిం గొంకి పం

కజగర్భుండు ఘటించె నాగరకలోకశ్రేణికిం జూడ్కి బా

ష్పజలాకీర్ణముగా నజాహ్వయభృతక్షాత్త్రాభిమానోన్నతిన్.



	 (4ఆ. 52ప.)



మూలమునందుంబోలెఁ దెనుఁగున గగనచారులకును బొడగాంచరనిదని సీతకు వనవాసానర్హతను దెలుపుటకై పరమసౌభాగ్యప్రయుక్త మగుసౌకుమార్యాతిశయము చెప్పుటయే కాక యెక్కువగా 'అసూర్యంపశ్య' యనియుఁ జెప్పి యెండ కన్నెఱుంగనిది యడవి కెట్లు పోజాలు నని సందర్భోచిత మగుకరుణరసమును మూలముకంటె మిక్కుటముగా నిందుఁ గవి వెలివిరియించినాఁడు. రామునిదేవిని మనుష్యులు చూడ ననువుగాకుండునట్లు చేసినవిధాతకు రామునియం దింతయభిమానమేల యని యాశంక కల్పించికొని బ్రహ్మకును రామునితాతకునుగల "యజాహ్వయ"మే హేతువుగా నిబంధించి మూలమున కెంతో మెఱుఁగు గావించినాఁడు.


	మూ.	
యద్యస్తి కౌతుక మపూర్వమృగే మృగాక్షి

చాన్ద్రం హరామి హరిణం నను సన్నిధేహి

యావ న్నముఞ్చసి మయా హృత మేణ మేనం

తావ ద్దధాతు తవ వక్త్రతులాం మృగాఙ్కః.



	 (ఆరణ్య)







	తె.శా.	
నీకున్ వింతమృగంబుపైని దమియుం టే నేమి కాదంటినా

రాకాచంద్రున కంతరంగ మగుసారంగంబు రప్పించెదం

గైకొ మ్మాహరిణంబు నీకరమునం గన్పట్టునందాఁక శు

ద్ధాకారుం డతఁ డొందుఁగాక భవదీయాస్యైకదాస్యోన్నతిన్.



	 (5ఆ. 81ప.)



మూలమందలి 'చాన్ద్రంహరిణ'మ్మునకంటెఁ దెనుంగునందలి 'రాకాచంద్రున కంతరంగ మగుసారంగ' మనుట మిక్కిలిసొంపు. మూలమునఁ జంద్రుఁడు మృగాం

"https://te.wikisource.org/w/index.php?title=పుట:Chanpuramayanam018866mbp.pdf/11&oldid=407012" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 23 డిసెంబరు 2022న 02:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

